
UO‘K: 631.11:631.51:631.816.458.41,4 

YOMG‘IRLATIB SUG‘ORISHDAN FOYDALANISHNING LALMIKOR 
MAYDONLARIDAGI EKINLAR HOSILDORLIGIGA TA’SIRI 

 
RAXIMOV AVAZBEK XOLMAMATOVICH 

Toshkent davlat agrar universiteti 
Agronomiya va agrotexnologiyalar kafedrasi dotsenti 

XAYDAROV BEKMUROD DO‘SIYAROVICH 
Lalmikor dehqonchilik ilmiy-tadqiqot instituti loyiha rahbari, q.x.f.f.d., k.i.x. 

TOSHPO‘LATOVA DURDONA SHAVKATJON QIZI 
International school of Finance technology and science instituti xodimi 
 

Annotatsiya. Maqolada lalmikor maydonlardagi ekinlar hosildorligini oshirishda  yomg‘ir va kichik sel 
suvlaridan samarali foydalanish, ko‘p yillik ob-xavo sharoitlarini taxlil qilgan holda tuproq namlanish 
chuqurligining qishloq xo‘jaligi ekinlari o‘sishi va rivojlanishiga ta’sirini o‘rganish, dehqonchilik 
yuritishning ilmiy asoslangan maqbul tizimini, fermer xo‘jaliklarining yer sharoiti, tuproq va ob-havo 
sharoitlarini, xo‘jalik yuritish soxasini hisobga olgan holda g‘alla, toza va band shudgor almashlab 
ekish sxemalarini joriy etish tuproq unumdorligini oshirishga imkon yaratilishi bayon etilgan. 
Kalit so‘zlar: lalmikor maydon, yomg‘ir va kichik sel suvlari, tipik bo‘z tuproq, ob-havo sharoitlari, 
tuproq namligi, hosildorlik. 
 

Аннотация. В статье описывается эффективное использование дождевых и паводковых вод 
для повышения урожайности сельскохозяйственных культур на богарных землях, изучение 
влияния глубины увлажнения почвы на рост и развитие сельскохозяйственных культур на 
основе анализа многолетних климатических условий, внедрение научно обоснованной 
оптимальной системы земледелия, а также схем зернопаровых севооборотов - с чистым и 
занятым паром - с учётом земельных условий, почвенно-климатических характеристик и 
хозяйственной деятельности фермерских хозяйств, что создаёт возможности для повышения 
плодородия почвы. 
Ключевые слова: богарные земли, дождевые и паводковые воды, типичная серозёмная почва, 
климатические условия, влажность почвы, урожайность. 
 

Abstract. The article describes the efficient use of rainwater and small flood waters to increase crop 
yields in dryland areas, the study of the effect of soil moisture depth on the growth and development 
of agricultural crops based on analysis of long-term climatic conditions, the introduction of a 
scientifically based optimal farming system, and grain crop rotation schemes-including bare and 
occupied fallow-taking into account the land conditions, soil and climatic characteristics, and farming 
activities of farms, all of which create opportunities for increasing soil fertility. 
Keywords: rainfed area, rainwater and small flood waters, typical grey soil, climatic conditions, soil 
moisture, yield. 

 
KIRISH 
Bugungi kunda dunyo bo‘yicha lalmikor maydonlar 1,4 mlrd gektarni yoki 

jami dehqonchilik yuritiladigan yerlarning 85-87 foizini tashkil etadi. Bu 
maydonlar deyarli barcha qit’alarning qurg‘oqchil cho‘l va sahro mintaqalarida 
mavjud. Dunyodagi lalmikor maydonlar Osiyo qit’asida, xususan, Sahroi Kabirda 
qishloq xo‘jaligi yerlarining 95 %, Yaqin Sharq va Shimoliy Afrikada 75 %, Sharqiy 
Osiyoda 65 %, Janubiy Osiyoda 60 % ini tashkil etadi4 
                                                             
4https://www.fao.org/3/i1688r/i1688r.pdf 

https://www.fao.org/3/i1688r/i1688r.pdf

O‘zbekiston Respublikasida qishloq xo‘jaligida foydalaniladigan lalmikor 
yerlar 754,9 ming gektarni tashkil qiladi, bu yerlar mintaqasiga qarab dengiz 
sathidan 200 metrdan 1500-1800 metr balandlikda tarqalgan va ushbu 
maydonlarda yillik yog‘in-sochin miqdori 250-700 mm ni tashkil qiladi. Lalmikor 
yerlar o‘zining tuproq va ob-havo sharoitlari, dengiz sathidan balandlikda 
joylashganligiga qarab 4 ta mintaqadan iborat bo‘lib, bu maydonlarda o‘ziga xos 
dehqonchilik yuritish tizimi qo‘llaniladi. Yog‘in-sochinning nisbatan kamligi  
(200-600 mm), iqlimning keskin kontinentalligi, qishi sovuq yoki yoz oylari quruq 
va uzoq davom etishi, yog‘ingarchilikning asosiy qismi (60-65 %) qish va erta 
bahorga to‘g‘ri kelishi natijasida kuzgi g‘alla ekinlari vegetatsiyasining 2-yarmi 
(boshoqlash-pishish) tuproq va havo qurg‘oqchiligi sharoitida davom etadi. 

Qishloq xo‘jaligini yuqori bosqichga ko‘tarishda mavjud resurslardan 
oqilona foydalanish, ekinlarni parvarishlashning ilmiy asoslangan, 
resurstejamkor, takomillashgan agrotexnologiyalarini joriy etish, kam mablag‘ 
sarflab yuqori va sifatli hosil yetishtirish shu kunning muhim vazifalaridan biridir. 
O‘zbekiston Respublikasi Prezidentining 2019 yil 18 iyundagi PF-5742-son, 
hamda 2019 yil 23 oktyabrdagi PF-5853-son Farmonlarida “...sug‘oriladigan va 
lalmi yerlar, tog‘ va tog‘oldi hamda cho‘l-yaylov hududlarining tuproq 
unumdorligini oshirish, suv va boshqa tabiiy resurslardan samarali foydalanish 
bo‘yicha ilmiy tadqiqotlar olib borish, lalmi yerlardan foydalanishning ilmiy 
asoslangan samarali texnologiyalarini ishlab chiqish va joriy etish” ga oid ilmiy 
tadqiqot loyihalari tanlovini tashkil etishga alohida ahamiyat berish 
ko‘rsatilgan.[4] 

O‘zbekiston lalmikor maydonlarining ob-havo sharoitlarining 44 yil 
davomidagi tahlili. Lalmikor maydonlarda turli yillarda kuz-qish, bahor oylarida 
ob-havoning tez-tez o‘zgarib turishi shimoldan keladigan sovuq, janubiy- g‘arbiy 
tomondan iliq tropik havo oqimlarining kirib kelishi natijasida ro‘y beradi.[3] 

Ko‘p yillik ma’lumotlarga ko‘ra, bu lalmikor mintaqada kuzgi boshoqli don 
ekinlari vegetatsiyasi davrida (oktyabr-iyun) yog‘in-sochinning yillik o‘rtacha 
me’yori 361,9 millimetrni tashkil etadi va quyidagicha taqsimlanadi; kuzda g‘alla 
ekish mavsumida (oktyabr) 17,1 mm (4,7 %); kech kuz va qish oylarida (noyabr, 
fevral) 182,4 mm (50,5 %) va bahor oylarida (mart- may) -154,0 mm (42,5 %); 
yoz oyida (iyun) 8,4 mm (2,3%) bo‘lgan.[2] 

Lalmikor maydonlarida har qanday ob-havo sharoitlarida barqaror yuqori 
hosil yetishtirishning asosini tashkil etadigan, noqulay tuproq va ob-havo 
sharoitlarida boshoqli, dukkakli don va boshqa lalmi ekinlarni resurstejamkor 
agrotexnologiyalar asosida yetishtirish dolzarb vazifalardan biridir.  

 
TADQIQOTNING USULLARI 
Tajriba o‘tkazilgan yillarda tuproq va o‘simlik tahlillari “Методы 

агрохимических, агрофизических и микробиологических исследований в 
хлопковых районах”. (Toshkent, 1963), Tajriba maydonlarini tanlash va 
variantlarni joylashtirish “dala tajribalarini o‘tkazish uslublari” (2007), Fenologik 
kuzatishlar, biometrik o‘lchovlar “Методика Государственного сорто 

испытания селкохозяйственных култур” (1985), tuproq namligi termostatda 
1050S haroratda quritish yo‘li bilan, -o‘simlikning biomassasi to‘plashi 
V.A.Kumakov (1982) uslubida, tajribalardan olingan natijalarning ctatictik tahlili 
B.A.Dospexov «Методика поливого опыта» (M, 1985) uslubi bo‘yicha bajariladi. 

 
TAJRIBA NATIJALARI VA MUNOZARALAR 
Ko‘p yillik tadqiqotlarga asoslanib A.F. Bolshakov (1950) respublika 

hududidagi barcha lalmikor maydonlarda tuproqning namlik tartiboti 
yuvilmaydigan, ya’ni impermatsid tipiga mansub bo‘lib, tuproqlarning namlangan 
chuqurlikdan pastda (1,5-2 metrdan past) namlik miqdori to‘liq kapilyar namlik 
darajasidagi quruq “o‘lik qatlam” yuzaga keladi degan xulosaga bergan.[1] 

Respublikadagi lalmikor tuproqlarning namlik tartiboti turli yillarda 
A.A.Rode, A.F.Bolshakov (1950), S.N.Rijov (1953), X.M.Abduvoxidov (1962), 
S.M.Mamaniyazov (1967), A.S.Miloserdova (1978), M.Yu.Yunusov (1973), 
X.Yusupov (1990, 2001, 2011, 2014) va boshqalar tomonidan o‘rganilgan.[2] 

Ko‘p yillik ma’lumotlarga asosan (G.A.Lavronov, 1979), yog‘in-sochin 
miqdori oktyabrda 0-65 mm, noyabrda 0-89 mm, dekabrda 3-110 mm atrofida 
tebranib turgan bo‘lsa, so‘nggi yillarda oktyabrda yog‘ib o‘tgan yog‘in-sochin 
miqdori tegishlicha 0-109,3 mm; 0-73,1 mm va 2,6-142,5 mm bo‘ldi.[2] 

Lalmikor maydonlarning nam bilan yarim ta’minlangan qir-adirlik 
mintaqasida yog‘in-sochin miqdori ko‘p yillik me’yor atrofida (362 mm) bo‘lgan 
yillar kech kuz, qish va bahor oylarida yog‘in-sochinning bir tekis taqsimlanishi 
tuproqning 0-100 sm chuqurlikda tuproq namligi kuzda 5,8- 10,2 %, bahorda esa 
9,5-10,8 % bo‘lib, bu esa kuzgi g‘alla ekinlari o‘suv davrining muhim fazalarida 
(gullash va sut-mum pishish) yuzaga kelib havo qurg‘oqchiligining salbiy ta’sirini  
yumshatishga imkoniyat yaratdi, o‘g‘itlanmagan maydondagi bug‘doy hosildorligi 
11,0- 14,7 s/ga ni, N40P40 berilganda esa 15,5-21,8 s/ga ni tashkil etganligi 
kuzatildi. 

Ob-havo seryog‘in kelgan  yillarda (466-488 mm 501-542 mm) kech kuz 
(noyabr), qish va bahor oylarida, ayniqsa may oylarida 36,3-104,9 mm yomg‘ir 
yog‘ishi tuproqning  0-160 sm gacha namlanishiga olib keldi. Tabiiyki, tuproqning 
bunday namlanishi kuzgi g‘alla ekinlarining o‘sishi va rivojlanishi hamda mo‘l 
hosil to‘plashiga qulay sharoit hisoblanadi.Ushbu yillarda tuproq namligi kuzda 
10,2-13,8 %, bahorda esa 15,8-12,8 % ni tashkil etib, o‘g‘itlanmagan maydondagi 
bug‘doy hosildorligi 11,8- 19,4 s/ga ni, N40P40 berilganda esa 14,9-29,4 s/ga ni 
tashkil etganligi kuzatildi. 

Qishloq xo‘jaligida suvni tejaydigan texnologiyalarni joriy etishni yanada 
takomillashtirish chora-tadbirlari to‘g‘risida 2022 yil 1 mart. PQ-144-son 
qarorida So‘nggi yillarda mamlakatimizda qishloq xo‘jaligi yerlarining 
samaradorligini, jumladan suvni tejaydigan texnologiyalarni qo‘llagan holda, 
oshirishga alohida e’tibor qaratilmoqda. 

Suvni tejaydigan texnologiyalarni joriy qilishdagi mavjud kamchilik va 
muammolarni bartaraf etish, mintaqada kuzatilayotgan suv tanqisligining salbiy 

ta’sirini yumshatish, shuningdek, qishloq xo‘jaligi ekinlarini yetishtirishda suv 
resurslaridan yanada samarali foydalanishga qaratilgan. 

Birgina suvdan tejamkorlik bilan foydalanish yo‘nalishini oladigan bo‘lsak, 
2022–2026 yillarga mo‘ljallangan Yangi O‘zbekistonning taraqqiyot 
strategiyasida 7 milliard kub metr suvni tejash vazifasi belgilangani ham 
fikrimizni tasdiqlaydi. 

Ma’lumotlarga e’tibor qaratadigan bo‘lsak, bugun yer yuzida qariyb  
1,1 milliard kishi turli darajadagi suv tanqisligidan aziyat chekmoqda. Global 
iqlim o‘zgarishi natijasida so‘nggi 50-60 yil davomida birgina Markaziy Osiyoda 
muzliklar maydoni taxminan 30 foizga qisqargan.[5] 

Yomg‘ir suvidan foydalanib, bir kishi kuniga o‘rtacha 71 litrgacha ichimlik 
suvni tejashi mumkin. Hozir, bir kishining kunlik o‘rtacha suv sarfi 130 litrni 
tashkil etadi. Agar biz hozir toza ichimlik suv sarflayotgan ishlab chiqarish 
jarayonlari, maishiy, uy-xo‘jaligi, avtomobillarni yuvish kabilar yog‘ingarchilik 
suvi hisobidan bo‘lsa, mamlakat bo‘yicha sezilarli miqdorda toza ichimlik suv 
tejaladi, deyiladi ma’lumotlarda. 

Misol uchun, Turkiyada 2 ming kvadrat metrdan ortiq ko‘p qavatli uylar 
hamda yangi qurilayotgan binolarda yomg‘ir suvini yig‘ish tartibi belgilangan. 
Germaniyada Frankfurt aeroportida yig‘ilgan yomg‘ir suvi aeroportning 
ko‘kalamzorlashtirilgan hududlarining 60 foizini sug‘orish va texnik suv o‘rnini 
qoplash imkonini beradi. Avstraliyada esa yomg‘ir suvi shaharlarda 9 foiz, 
shahardan tashqarida 63 foiz suvga bo‘lgan talabni qondiradi.[8] 

1-jadval 
Turli agrotexnik tadbirlarning «Qizil don» navining hosildorligiga 

ta’siri,(G‘allaorol, 2025y.) 

№ Variantlar 

Hosildorlik, ga/s. Qo‘shimcha 
hosil Qaytariqlar bo‘yicha 

O‘rtacha 
s/ga 1 2 3 ± 

s/ga % 

1. Kuzgi bug‘doy o‘g‘itsiz 3,1 3,3 3,4 3,3 - 100 
2. Kuzgi bug‘doy R40 3,7 3,8 3,5 3,6 0,3 109 
3. Kuzgi bug‘doy R 40 + N 40 4,0 4,5 4,3 4,2 0,9 127 

4. Kuzgi bug‘doy R 40 + N 40 + 
suspenziya 4,6 4,8 4,2 4,5 1,2 136 

5. Kuzgi bug‘doy o‘g‘itsiz+ may oyida 
yomg‘irlatib sug‘orish 3,8 4,5 3,5 3,9 0,6 118 

6. Kuzgi bug‘doy R 40+ may oyida 
yomg‘irlatib sug‘orish 4,5 4,7 4,2 4,4 1,1 133 

7. Kuzgi bug‘doy R40 +N 40+ may oyida 
yomg‘irlatib sug‘orish 5,1 4,5 5,0 4,8 1,5 145 

8 
Kuzgi bug‘doy R 40 + N 40 + 

suspenziya + may oyida yomg‘irlatib 
sug‘orish 

5,3 5,1 5,2 5,2 1,9 157 

Yomg‘irlatib sug‘orishdan samarali foydalanish bo‘yicha turli agrotexnik 
tadbirlarning bug‘doy hosildorligiga ta’siri o‘rganilganda  yumshoq bug‘doyning 
“Qizil don” navi 2025 yil qaytariqlar bo‘yicha hosildorligi qo‘llanilgan 
agrotexnik tadbirlarga qarab gektariga 3,3-5,2 sentnerni, kuzgi bug‘doy o‘g‘itsiz 
nazorat variantida 3,3 s/ga, Kuzgi bug‘doy R40 variantlarda esa 3,9 s/ga tashkil 
etgan bo‘lsa kuzgi bug‘doy R40+N40  variantida 4,3 s/ga, kuzgi bug‘doy R40 + N40 + 
suspenziya variantida 4,6 s/ga, kuzgi bug‘doy o‘g‘itsiz+ may oyida yomg‘irlatib 
sug‘orish variantida 4,0 s/ga ni tashkil qildi.  

Eng yuqori hosildorlik xar ikkala faktor ya’ni an’anaviy va may oyida bir 
marta yomg‘irlatib sug‘orishda mineral o‘g‘itlar bilan oziqlantirilganda hamda 
barg orqali oziqlantirish uchun suspenziya qo‘llanilgan kuzgi bug‘doy  
R40 + N40 + suspenziya+ may oyida yomg‘irlatib sug‘orish variantida 5,2 s/ga 
olindi. Bu variantda olingan qo‘shimcha don hosili nazorat, ya’ni kuzgi bug‘doy 
o‘g‘itsiz an’anaviy va Kuzgi bug‘doy o‘g‘itsiz+ may oyida yomg‘irlatib sug‘orish 
variantlariga nisbatan 0,3-1,5 sentnerni yoki 109-157 foizni tashkil etdi. Kuzgi 
bug‘doy R40 + N40 + suspenziya variantida kuzgi bug‘doy R40 + N40 + suspenziya+ 
may oyida yomg‘irlatib sug‘orish variantidan bug‘doyning “Qizil don” navi 
hosildorligi 1,2 sentner kam bo‘ldi. 

 
XULOSALAR 
1. Respublikaning lalmikor maydonlarida g‘alla va boshqa ekinlar 

hosildorligini chegaralab turadigan omillardan biri tuproqning suv eroziyasiga 
chalinishi oqibatida tuproq unumdorligini pasayishi hisoblanadi; 

2. Tuprog‘i suv eroziyasiga o‘rtacha va kuchli chalingan, nishobligi yuqori 
bo‘lgan tog‘ oldi lalmikor yerlarda qiyalikka nisbatan ko‘ndalangiga ishlov berish 
va shu yo‘nalishda ekish kuzgi bug‘doy va boshqa ekinlarning  hosildorligini 
o‘rtacha 31-34 % ga  oshiradi; 

3. Atmosfera yog‘in-sochinlaridan samarali foydalanish maqsadida 
lalmikor maydonlarda yomg‘ir va kichik sel suvlarini jamg‘arish orqali boshoqli 
don ekinlarini may oyida bir marta yomg‘irlatib sug‘orish samarali natija beradi.   

